
 SEQ CHAPTER \h \r 1Da Man De Da Hede foe da Oema
Tekst: I Korintiers 11:2-16  2. Now mi prijse oen, brada, dati oen membre mi na ini alasani, en dati oen hori dem gwenti foe dem apostel so leki mi ben gi dem na oenoe.  3. Ma mi wani oen foe sabi dati da hede foe ibri mansoema de Kristus; en da hede foe da oema de da man; en da hede foe Kristus de Gado.  4. Ibri mansoema disi begi efoe taki profeti-taki en a tapoe hem hede, a gi sjem na hem hede.  5. Ma ibri oema disi begi efoe taki profeti-taki sondro foe tapoe hem hede gi sjem na hem hede; bikasi dan a de leki wan oema disi dem ben kraboe hem hede-wiwiri poeroe.  6. Bikasi efoe da oema no tapoe hem hede, meki dem kraboe hem hede-wiwiri poeroe, ma efoe a de wan sjem sani foe wan oema foe koti efoe kraboe hem hede-wiwiri poeroe, dan meki hem tapoe hem hede.  7. Bikasi a no fiti foe wan mansoema tapoe hem hede, bikasi a de wan prenki nanga glori foe Gado, ma da oema de da glori foe da man.  8. Bikasi da man no ben komopo foe da oema, ma da oema ben komopo foe da man.  9. En Gado no ben meki da man foe da oema ede, ma a ben meki da oema foe da man ede.  10. Foe dat'ede wan oema moesoe abi wan makti na tapoe hem hede, bikasi foe dem engel.  11. Tokoe da man no de sondro da oema, en da oema no de sondro da man, na ini Masra.  12. Bikasi so leki da oema de foe da man, so srefi da man de doro da oema; ma alasani de foe Gado.  13. Koti kroetoe oensrefi; a fiti foe wan oema begi na Gado sondro foe tapoe hem hede?  14. Libisoema-fasi srefi no leri oen dati efoe wan man abi langa wiwiri, a de wan sjem gi hem?  15. Ma efoe wan oema abi langa wiwiri, a de wan glori gi hem; bikasi Gado ben gi hem langa wiwiri leki wan sani foe tapoe hem hede.  16. Ma efoe iniwan soema wani stree, wi no abi wan tra gwenti, en dem kerki foe Gado no abi wan toe.
I. 
Gado abi order na ini da heelal.  Ibri soema abi hem presi

A. 
Gado da Tata de da hede foe Kristus

1. 
Disi no taki dati Kristus no de Gado

2. 
Disi no taki dati Kristus no abi da waarti foe Gado

3. 
Ma A taki dati Kristus ondrodaniki Hemsrefi na Gado da Tata

a. 
Johannes 5:19  Dan Jezus ben piki dem taki: Troe, troe, Mi taki gi oen taki: Da Pikin no kan doe noti foe Hemsrefi, boiti san A si da Tata doe; bikasi alasani disi A de doe, dem srefi sani da Pikin de doe toe.
B. 
Kristus de da hede foe da man

1. 
Wi moesoe ondrodaniki wisrefi gi Kristus

C. 
Da man de da hede foe da oema

1. 
Genesis 2:18  En MASRA Gado ben taki: A no de boen dati da man sa de hem wawan; Mi sa meki wan jepiman gi hem disi de fiti hem. 2:22 En MASRA Gado ben teki da sei-bonjo disi A ben poeroe foe mansoema, en A ben meki wan oema, en A ben tjari hem kom na da man.
2. 
I Timoteus 2:9-15 9. So srefi, dem oema moesoe weri krosi disi no sori dem skin, nanga saka-fasi, en foe dwingi demsrefi; no foe brei wiwiri efoe foe weri gowtoe efoe dem parel efoe diri krosi; 10. Ma (nanga san disi fiti wan oema nanga Gado-fasi)  nanga boen wroko. 11. Meki da oema leri na wan tiri-fasi nanga saka-fasi. 12. Ma mi no gi pasi foe wan oema foe de wan leriman, efoe foe tron basi abra da mansoema, ma foe tan tiri. 13. Bikasi Gado ben meki Adam fosi, en dan Eva. 14. En didibri no ben kori Adam, ma a ben kori da oema foe fadon na ini sondoe. 15. Tokoe, a sa kisi verloesoe te a meki pikin efoe dem hori doro na ini bribi nanga lobi nanga santa-fasi nanga foe dwingi demsrefi.

3. 
I Korintiers 14:34-35 34. Meki oen oema tan tiri na ini dem kerki; bikasi dem no abi pasi foe taki; ma dem moesoe saka demsrefi na ondro, so leki da wet de taki toe. 35. En efoe dem wani sabi wan sani, meki dem aksi dem masra na oso; bikasi a de wan sjem gi dem oema foe taki na ini da kerki.

II. 
Fa dem ben sori disi na ini da kerki

A. 
Da man moesoe libi hem hede sondro wan sani foe tapoe hem, bikasi a ben meki na ini da glori foe Gado

1. 
Alwasi libisoema ben fadon, tokoe a abi bigi nem ete bikasi da glori foe Gado de na hem tapoe

2. 
Disi sori dati a de na ini wan positie foe autoriteit

B. 
Da oema moesoe tapoe hem hede

1. 
Disi sori dati a no de na ini da tapoe positie

2. 
Disi sori dati a de na ondro da autoriteit foe da man

3. 
Na ini dem dei, efoe wan oema no ben tapoe hem hede, dem ben loekoe na hem leki wan waka-oema.  Som foe dem oema dem ben strafoe en dem ben kraboe dem hede-wiwiri poeroe.  

4. 
San Paulus ben taki dati da fasi dem oema ben tjari demsrefi na ini da kerki, dem no ben sori wan saka-fasi manieri, en dem sori demsrefi leki dem kan de waka-oema na ini dem manieri

5. 
Na ini dem dei dati, dem oema ben tapoe demsrefi nanga wan krosi so dati bijna da heri skin ben tapoe.  Ma mi no denki dati Gado taki dati wi de verplikti foe doe so, te joe loekoe na vs. 15

III. 
Paulus ben go moro fara foe sori dati alwasi Gado ben meki da oema gi da man, ala toe de belangrijk na ini da ai foe Gado, en so leki A ben teki da oema komopo foe da man, now ibri man komopo foe wan oema

A. 
Disi wani sori dati da oema positie de na ondro da man, ma no dati a no de belangrijk

B. 
Moro fara, da positie foe oema ben de moro hei nanga bribiwan leki foe foeroe tra folkoe, bikasi dem abi wan boen positie na ini Kristus, en na ini da kerki: Galaten 3:28 Djoe nanga Grieki no de, slafoe nanga friman no de, man nanga oema no de, ma oen de alamala wan na ini Kristus Jezus.
IV. 
Now a taki foe dem engel.  Sortoe engel?

A. 
Efoe a de dem takroe engel, dan disi wani taki dati wi moesoe loekoe boen dati wi no opo wan doro gi didibri foe boro kom na ini

B. 
Efoe a de dem boen engel, disi wani taki dati wi moesoe loekoe boen dati wi no gi aanstoot na dem boen engel disi de na ibri dienst

V. 
Now Paulus taki dati na ini grontapoe, wi si dati Gado srefi gi oema moro langa wiwiri leki da man

A. 
Da wiwiri de da glori foe da oema, en a de wan sani foe tapoe hem hede

1. 
Disi de foe sori saka-fasi nanga boen manieri, ma a no de foe prodo.  I Petrus 3:1-6  1. So srefi, oen wefi, oen moesoe saka oensrefi na oen egi masra ondro, so dati efoe wan soema no gi jesi na da woortoe, tokoe sondro da woortoe oen kan wini dem nanga da waka foe dem wefi; 2. Te dem sa loekoe na fa oen waka boen en oen de frede Gado. 3. No meki oensrefi moi na dorosei nomo; foe flekti oen wiwiri, foe weri gowtoe, en foe weri moi krosi, 4. Ma meki oensrefi moi nanga da inisei soema disi kibri na ini oen hati, en disi noiti kan pori, da moi foe wan safri en tiri jeje, disi de toemoesi diri na ini da ai foe Gado. 5. Bikasi na so wan fasi dem owroetem santa oema srefi ben poti dem bribi na tapoe Gado, en dem ben meki demsrefi moi di dem ben saka na dem egi masra ondro. 6. So leki Sara ben gi jesi na Abraham, en a ben kari hem masra; en oen de hem oemapikin toe te oen doe boen, en oen no skreki nanga bigi frede.
B. 
Langa wiwiri de wan sjem gi dem man

1. 
San disi wani taki foe dem rastaman, dem modoman, enz.

2. 
Mi no sabi foe dja, ma na ini da V.S., dem ben feni dati dem soema disi ben abi sjatoe wiwiri ben prei bal na wan tra fasi, en dem soldati na ini da V.S. abi disi leki bijna da fosi sani dem doe drape

C. 
Wi moesoe loekoe na da gwenti so dati wi no gi wan verkeerti idee nanga dem gwenti foe wi

VI. 
San wi kan leri foe disi?

A. 
Wan volg-orde de disi komopo foe Gado srefi.  Efoe Gado da Pikin de na ondro da Tata, en man de na ondro Kristus, dan a no moesoe de wan hebi sani gi da frow foe de na ondro da man.  Ma tokoe sinsi Adam nanga Eva, disi ben de wan problema gi da oema, disi ben proberi foe teki da positie foe leiderschap leki Eva ben doe.  So srefi, da man ben abi wan neiging foe skoivi da frantwoortoe disi a abi.

B. 
Fa wi tjari wisrefi na ini da kerki de wan belangrijk sani

1. 
Paulus taki foe da positie foe da oema

2. 
Ma Paulus taki toe foe da krosi foe da oema.  San wi wani de foe wan oema foe de netjes.  Na ini dem dei, ala tem da oema sa tapoe dem bowtoe, en efoe dem sori dati, a wani taki foe wan waka-oema.  

C. 
Gado wani wan duidelijk verschil na mindri foe man nanga oema

1. 
Na grontapoe, wi si dati libisoema proberi foe poti dem gelijk, en foe gi ala toe da srefi role, da srefi wroko, enz.

2. 
Ma Gado srefi ben meki wi verschil na ini wi skin en na ini wi emotie toe

3. 
Deut. 22:5 Wan oema no moesoe weri krosi disi de mansoema krosi, en wan man no sa weri krosi disi de foe wan oema; ala soema disi de doe so de takroe gi MASRA joe Gado.  Gado no wani wi foe abi foe twijfel efoe wan soema de man efoe frow

VII. 
Wan foe dem reden dati trow de so belangrijk de dati a poti man nanga frow baka na ini da relatie disi Gado srefi ben wani

A. 
Da man de da basi

B. 
Da man abi frantwoortoe foe sorgoe da frow

C. 
Da oema de da soema disi hori da oso boen en sorgoe dem pikin na ini wan bijzonder fasi

D. 
Dem taki dati dem sa de trow te dede prati dem: Efesi 5:31. Foe dat'ede wan man sa libi hem tata nanga hem mama, en a sa hanga makandra nanga hem wefi, en dem toe sa de wan skin. 32. Disi de wan dipi kibri-tori; ma mi taki abra Kristus nanga da kerki. 33. Tokoe, meki ibriwan foe oen lobi hem egi wefi so leki a lobi hemsrefi, en meki da wefi respeki hem masra.

